
Ed. 465. Frumvarp til laga
um breyting á lögum nr. 29 23. apríl 1946, um hafnargerðir og lendingarbætur.

Flm.: Björn Kristjánsson.

1. gr.
tB-kafla 2. gr. laganna kemur á eftir '45. lið:
Leirhöfn á Melrakkasléttu.

2. gr.
Lög þessi öðlast þegar gildi.

Greinargerð.

Leirhöfn á Melrukkasléttu er frá náttúrunnar hendi einhver stærsta og bezta
smáskipahöfn landsins og hefur að margra dómi mjög mikil skilyrði til þess að
geta orðið góð hafskipahöfn. Vestan hafnarinnar liggur breiður og langur skerja-
garður norður frá svonefndum Leirhafnartanga, og skýlir hann höfninni fyrir
hafsjóum. Eru sum skerin svo há, að ekki flæðir yfir þau, þótt hásjávað sé, en
önnur koma upp úr um fjörur.

Þvert yfir hafnarmynnið, sem snýr móti norðri, eru grynningar, sem loka inn-
siglingarleiðinni fyrir öllum stærri skipum. En þegar komið er inn fyrir þessar
grynningar, er nægilegt dýpi fyrir stór skip, haldbotn góður og tiltölulega auðvelt
að gera hafskipabryggjur.

Við Öxarfjarðarflóa er Kópasker eina höfnin, sem stór skip koma til, en hún
er fyrir opnu hafi og því oft ófær. Veldur það miklu öryggisleysi um samgöngur á
sjó og erfiðleikum og kostnaði við skipaafgreiðslu. Hafa héraðsbúar þvi meir og
meir fest vonir um bættar samgöngur á sjó við það, að takast megi að dýpka inn-
siglinguna í Leirhöfn, því að þá væri fengin örugg höfn, sem allir íbúar í vestur-
hluta Norður-Þingeyjarsýslu mundu njóta góðs af. Hvort þær vonir rætast, er að
sjálfsögðu undir þvi komið, hvernig botninn í hafnarmynninu reynist, en það hefur,
því miður, ekki verið rannsakað.

Leirhöfn var löggilt árið 1926 og mæld og kortlögð af verkfræðingum vitamála-
stjórnarinnar á næstu árum. Voru þá og gerð þar innsiglingarmerki. Hafa smærri
skip síldveiðiflotans oft leitað þar skjóls í óveðrum.

Af framangreindum ástæðum virðist auðsætt, að Leirhöfn eigi að taka upp í
haínarlögín, enda var það af vangá, að hún féll niður, þegar þau lög voru til með-
ferðar í Alþingi á s. l. ári.


